
Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության 2008 թվականի դեկտեմբերի 4-ի «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» N 1523-Ն որոշումը լրացնել նոր 6.1-ին կետով հետևյալ բովանդակությամբ.
«6.1. Հանձնարարել Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության մարզպետներին և առաջարկել Երևանի քաղաքապետին` ապահովել ընտանեկան նպաստ կամ հրատապ օգնություն ստացող ընտանիքների ցուցակների պարտադիր տեղադրումը 
1) համապատասխանաբար նախարարության, մարզպետարանների, քաղաքապետարանի պաշտոնական կայքէջերում, ինչպես նաև համացանցային կայքեր ունեցող Հայաստանի Հանրապետության համայնքապետարանների կայքէջերում՝ համաձայն N 1 հավելվածի.

2) այն համայնքապետարանների համացանցային կայքէջերում, որոնց կայքէջերը կձևավորվեն սույն որոշումն ուժի մեջ մտնելուց հետո:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված N 1
ՀՀ կառավարության 2013 թվականի
------------------ -ի N        -Ն որոշման
ՑԱՆԿ

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 4-Ի N 1523-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարության 2008 թվականի դեկտեմբերի 4-ի «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» N 1523-Ն որոշման 6-րդ կետի 1)-ին ենթակետով ՀՀ մարզպետներին հանձնարարվել և Երևանի քաղաքապետին, Գյումրու, Վանաձորի, Ջերմուկի և Արարատի քաղաքային համայնքների ղեկավարներին առաջարկվել է ապահովել ընտանեկան նպաստ կամ հրատապ օգնություն ստացող ընտանիքների ցուցակների պարտադիր փակցնելը բնակչության համար առավել տեսանելի վայրերում: Նախորդ տարիների պրակտիկան ցույց է տվել, որ այդ գործընթացն արդյունավետ չի իրականացվում, քանի որ ընտանեկան նպաստը և հրատապ օգնությունը վճարվում են փոստատարի կողմից տուն առաքելու միջոցով, որը սահմանափակում է պատերին փակցված ցուցակներին հետևելու հնարավորությունը: 

Առաջարկվող լուծումները.
Նախագծով առաջարկվում է. 
Նախկինում գործող ընթացակարգերը կատարելագործել ավելի ժամանակակից և արդյունավետ միջոցներով` պատերին փակցված ցուցակներին զուգահեռ դրանք կայքէջերում տեղադրելով: Ընդ որում, այս դեպքում ցուցակները կտեղադրվեն ինչպես համապատասխան մարզպետարանների կամ քաղաքապետարանների, ՀՀ աշխատանքի և սոցիալական հարցերի նախարարության, այնպես էլ համացանցային կայքեր ունեցող ՀՀ համայնքապետարանների պաշտոնական կայքէջերում: 

Ակնկալվող արդյունք.
Ընտանեկան նպաստի և հրատապ օգնության նշանակման և վճարման թափանցիկ և հրապարակային գործընթացի առկայություն: 
ՏԵՂԵԿԱՆՔ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ   2008 ԹՎԱԿԱՆԻ ԴԵԿՏԵՄԲԵՐԻ 4-Ի N 1523-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի   Հանրապետության   կառավարության   2008 թվականի դեկտեմբերի 4-ի N 1523-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ   2008 ԹՎԱԿԱՆԻ ԴԵԿՏԵՄԲԵՐԻ 4-Ի N 1523-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի   Հանրապետության   կառավարության 2008 թվականի դեկտեմբերի 4-ի N 1523-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2008 թվականի դեկտեմբերի 4-ի N 1523-Ն որոշման մեջ լրացում կատարելու մասին» որոշման նախագծի վերաբերյալ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարար Հ. Թովմասյան
	ՀՀ արդարադատության նախարար Հ. Թովմասյանի առաջարկությանը համապա​տաս​խան որոշման նախագծով առաջարկվող փոփոխությունը կատարել հիմնական որոշման մեջ.


	Չի ընդունվել
	«Իրավական ակտերի մասին» ՀՀ օրենքի 45-րդ հոդվածի 8-րդ մասին համապատասխան՝ ՀՀ կառավարության փոխոխություն կամ լրացում կատարող որոշման մեջ առաջարկվող լրացումը կատարվել է ոչ թե փոփոխությունների կամ լրացումների մասով, այլ այդ որոշման  ինքնուրույն գործող կետերի համատեքստում

	ՀՀ տարածքային կառավարման նախարարի առաջին տեղակալ Վ. Տերտերյանի
	ՀՀ տարածքային կառավարման նախարարի առաջին տեղակալ Վ. Տերտերյանի հետ համատեղ քննարկել և որոշման նախագծի 1-ին կետի 2-րդ ենթակետում ներառել նաև այն համայնքները, որոնք ևս ունեն պաշտոնական կայքէջեր.

	Ընդունվել է 
	Որոշման նախագիծը խմբագրվել է՝ պաշտոնական կայքէջեր ունեցող համայնքների ցանկը լրացվել է 

	ՀՀ կառավարության աշխատակազմի իրավաբանական վարչության պետ Ա. Սար​գսյան
	ՀՀ կառավարության աշխատակազմի իրավաբանական վարչության պետ Ա. Սար​գսյանի առաջարկությանը համապատասխան հանել որոշման նախագծի 1-ին կետի 1-ին ենթա​կետը՝ ուժը կորցրած ճանաչելու մասին.

	Ընդունվել է
	Որոշման նախագիծը խմբագրվել է

	ՀՀ կառավարության աշխատակազմի սոցիալական վարչության պետ Ա. Միրզա​խանյան
	ՀՀ կառավարության աշխատակազմի սոցիալական վարչության պետ Ա. Միրզա​խանյանի առաջարկությանը համապատասխան որոշման նախագծի 1-ին կետի 2-րդ ենթա​կետում ավելացնել դրույթ, ըստ որի պաշտոնական կայքէջերում տեղադրվող ցանկերում ներառված լինեն ընտանեկան նպաստ ստացող ընտանիքի բոլոր անդամների անունները, ծննդյան տարեթվերը և Հանրային ծառայության համարանիշը.
	Ընդունվել է ի գիտություն
	Հարցը կլուծվի ինտեգրված սոցիալական ծառայությունների համակարգի ներդրման համատեքստում՝ սոցիալական բանկի ներդրման միջոցով, որի պարագայում, ըստ անհրաժեշտության շահագրգիռ մարմիններին` մասնավորապես անձի կրթական կամ բուժօգնություն ստանալու իրավունքի որոշման ժամանակ, հնարավորություն կընձեռնվի օգտվել սոցիալական բանկում առկա` ընտանիքների անապահովության գնահատման համակարգի տեղեկատվական բազայի,  տվյալ անձին վերաբերող տվյալներից  


